
Interesanteng mga Kuwento sa Pagkain
Ang salitang Paldo Gangsan ay kumakatawan sa walong rehiyon na bumubuo sa peninsula ng Korea.  Ang walong rehiyon ay ang 
Gyeonggi-do, Gangwon-do, Chungcheong-do, Jeolla-do, Gyeongsang-do, Hwanghae-do, Pyeongan-do, Hamgyeong-do at 
bawat rehiyon ay may kanya-kanyang kultural na pagkakaiba.  Ating alamin ang kanilang pagkain sa pamamagitan ng katangian ng 
bawat lugar.
Ang Pinagmamalaking Pagkain ng Walong mga Probinsya 
Seoul, Gyeonggi-do 
Ang Seoul ay  kabisera ng Korea sa loob ng mahabang panahon, ang lugar kung saan 
namamalagi ang mga nakakarangyang mamamayang nagpapahalaga sa pormalidad at 
mga moda.  Ang mga mamamayan ng Seoul ay madalas tinatawag na ggakjaengi, 
na nangangahulugan ng kanilang pagiging pihikan. Interesanteng, ang pagkaing niluluto 
nila ay nagpapakita ng kanilang katangian bilang mga mamamayan ng Seoul. Ang mga 
pagkaing niluluto sa Seoul ay hindi gaanong maalat o maanghang. Ang pinakakilalang 
produkto ng Gyeonggi ay ang bigas ng Icheon at samgyetang (sabaw ng manok na may 
ginseng), bulgogi (binarbeque na karne ng baka), sinseonlo (brass chafing dish), at 
seolleongtang (sabaw ng karne ng baka  na may kanin).
Chungcheong-do 
Ang klima sa Chungcheong- do ay banayad, kaya pinaniniwalaan itong dahilan kung kaya ang paraan ng pagsasalita 
ng mga tao dito ay malumanay at disente. Ang kulay ng pagkain sa Chungcheong-  do ay hindi masyadong matapang, 
ito ay malasa at simple. Ang Cheonggukjang (mabilisang naperment na nilagang soya paste), dotorimuk (acorn 
jello), at hodugwaja (keyk na lasang nuwes) ng Ceonan ay kumakatawan sa mga pagkain sa lugar na ito. Ang mga 
pagkaing-dagat tulad ng hipon, talaba, at alimango ay seasonal na makakain mula sa Yellow Sea.
Jeolla-do 
Ang Jeolla-do ay may maraming mga crops at pagkaing-dagat kumpara sa ibang mga rehiyon. 
Kilala sa kanilang karangyaan, ang paghahain ng maraming mga pagkain na halos bumagsak ang 
hapag-kainan. Sa pamamagitan ng paggamit ng ibat-ibang mga seasonings at inasinang isda, kung 
saan ang mga pagkaing ito ay umani ng reputasyon bilang ang pinakamasarap sa Paldogangsan 
sa napkalinamnam at malinis nitong lasa. Kabilang dito ang bibimpab (kaning may halong mga 
gulay), Kongnamul-gukbab (kaning inihain sa sabaw ng bean sprout) Ang Namdo-style kimchi 
ay may masaganang inasinang isda, ang gochujang ng Sunchang, gomtang (sabaw ng buto ng 
baka) ng Naju, hengeo(banaag) ng Heukssndo, sebalnakji (maliliit na pugitang may tatlong 
paa) ng Mokpo, ggomak (uri ng damong ligaw) ng Beolgyo, at gulbi (tuyong dilaw na corvine) 
ng Yeonggwang. Maraming mga natatangi subalit sadyang napakahirap ihandang mga pagkain. 

Gyeonggi-do
Gyeongsang-do
Jeolla-do
Chungcheong-do
Gangwon-do
Hwanghae-doPyeongan-do 
Hamgyeong-do
Gangwon-do
Sa Gangwong-do, maraming mga mamamayan ang kumakain ng patatas 
at umaani ng ibat-ibang mga pananim dahil sa mataas at masukal nitong 
bundok. Ilang mamamayan pa rin ang pabirong tumatawag sa Gangwon-
do na Gamja-bawi (batong patatas). Maraming mga simpleng pagkain 
dito ang gawa sa patatas, mais, at buckwheat. Kilala din ito sa mga 
pagkaing Ongsimi (bolang patatas) at makuksu (buckwheat noodles). 
Sa kabilang dako, ang Hoengseong ay kilala sa hanu (karne ng baka ng 
Koreano), habang ang polak at pusit ay kumakatawan sa mga pagkain 
ng dagat silangan. 
Gyeongsang-do
Gyeongsang-do ay kilala sa pagiging mainitin ang ulo at matulin o 
apurado. Ang kanilang mga pagkain ay kinikilala sa pagiging maalat 
at maanghang. Ang rehiyonal na sitwasyon sa pagitan ng Silangang 
dagat at Timog dagat ang siyang nagpatanyag sa kanilang pagkaing-
dagat. Ang pamilihang Jagalchi sa Busan ay kinikilala bilang isa 
sa may pinakasariwang isda. Ang mga seaweed o halamamg dagat, 
dilis, at alimango ay sikat din dito. Bilang karagdagan, ang agujjim 
(pinasingawang monkfish), doejigukbab (kaning may sabaw ng 
baboy) at yukgaejang (maanghang na nilagang karne ) ay mga 
pangunahing halimbawa ng pagkain sa Gyeongsang.
Hwanghae-do, Pyeongan-do, Hamgyeong-do
Layunin namin ang muling pagkakaisa~~! 60 taon na ang nakakaraan 
mula nang mahati sa dalawa ang peninsula ng Korea pagkalipas ng 
Digmaan sa Korea. Marami pa rin ang taong umaasa sa pagkakaisang 
muli ng Timog at Hilagang bahagi ng Korea. Bagaman hiwalay ang 
nasyon, nakikilala ang mga pagkain ng Hilagang Korea. Hindi kaduda-
dudang ang pinakakilalang pagkain sa hilagang Korea ay naengmyeon 
(malamig na noodles). Ang Pyeongyang-naengmyeon, isang pagkaing 
may buckwheat noodles sa malamig na sabaw at ang Hamheung-
naengmyeon, pagkain may starch noodles na hinaluan ng sili ay 
kinikilalang mga natatangi. Ang wang-mandu (malaking bola-bola), 
sundae (stuffed derma), at jokbal (seasoned pork hocks) ay kilalang 
mga pagkain sa Hilagang Korea. 

Interesanteng mga Kuwento sa Pagkain
Mga Pagkain tuwing Holiday o Araw ng mga Pagdiriwang
Seollal (Araw ng Bagong Taon)
Ang 1 araw ng Enero sa lunar na kalendaryo ay kadalasan nasa pagitan 
ng huling araw ng Enero at Pebrero sa solar na kalendaryo. Ito ang isa sa 
pinakamalaking pagdiriwang kasama ng Chuseok (Korean Thanksgiving 
Day) sa Korea. Sa Seollal, ang mga Koreano ay nagsusuot ng mga bagong 
mga damit at nagsasagawa ng serbisyong paggunita bilang pagbati ng 
bagong taong sa kani-kanilang mga ninunong sumakabilang-buhay na. 
Bilang karagdagan, binibisita nila ang  mga  nakakatandang kapitbahay 
o kapamilya at binabati ang isat-isa sa pamamagitan ng tradisyonal na 
pagyukong hanggang baywang na kilala bilang sebae. 
Pangunahing pagkaing ng mga Koreano sa araw na ito ang ddeokguk 
(sumangguni sa pahina 136) upang ipagdiwang ang bagong taon. Kumakain 
din sila ng puting ddeok o rice cake na inihahaing may kasamang sabaw 
ng baka habang sinasabing madadagdagan ng isa pang taon ang edad ng 
mga tao. Karaniwang kumakain ng ddeokguk  ang mga bata ng dalawang 
beses at isinisigaw na sila ay nadagdagan ng dalawang taon sa edad. 
Jeongwol Daeboreum (Sa ika-15 araw ng Enero)  
Ang buwan ng Enero ay itinuturing na Jeongwol, at kabilugan ng buwan sa 
ika-14 ng Enero. Jeongwol Daeboreum ang taguri ng mga Koreano sa araw 
na ito. 
Sa araw na ito, tradisyunal na ngumunguya ng mga nuts tulad ng kastanyas, 
walnuts o nuwes, pinung nuts o mani habang sinasabing bureom. Ang 
tradisyong ito ay ayon sa kasabihang Gawin ang bureom at mananatiling 
malusog at matibay ang inyong mga ngipin. Sa araw na ito, kumakain din 
sila ng ogokbab. Nangangahulugan itong kanin na may 5 klase ng mga 
butil subalit hindi ito laging eksaktong 5 mga klase ng butil. Naayon sa 
kanilang naisin, maaring dagdagan ng malagkit na bigas, sorgo, pulang 
bean o trigo, millet, jujube, bean, ginkgo nut at/o kastanyas na may sangkap 
na pinatuyong gulay.    
Sambok (Pinakamainit sa Panahon ng Tag-init (mula sa 
kalagitnaang Hulyo hanggang sa kalagitnaang Agosto)
Sa lahat ng mainit at mahalumignig na mga araw sa isang taon, ang 
pinakamainit na parte ng panahon ay tinatawag na chobok, jungbok, at 
malbok. Sambok ang tawag sa tatlong araw kung saan kumakain ang 
mga tao ng aso. Sa mga araw na ito ng  Iyeolchiyeol, kumakain ang 
mga tao ng maiinit na pagkain upang palakasin ang kanilang katawan 
habang sinasabing Iyeolchiyeol (na nangangahulugan na kailangan nilang 
makipagtunggali sa pamamagitan ng apoy sa apoy). 
Isa sa pinakakilalang pagkain ay ang gaejangkuk: lutong karne ito ng 
aso na may kasamang maanghang na siling pula at pulang siling durog.  
Ang mga taong di kumakain ng ganitong uri ng pagkain, ay kumakain ng  
yukgaejang na nilutong may halong baka. Sa pagbaba ng bilang ng mga 
kumakain ng aso, parami ng parami naman ang kumakain ng samgyetang. 
(sumangguni sa pahina 112) sa halip ng gaejangguk. 
Hangawi (Korean Thanksgiving Day)
Sa ika-15 na Agosto sa lunar na kalendaryo, ang mga Koreano ay 
nagdiriwang ng Chuseok, na kilala din sa tawag na Hangawi. Ito ay 
isa sa pinaka-malaking nasyunal na pagdiriwang kasama ng Seollal. Sa 
panahong ito ipinagdiriwang ng mga tao ang kanilang mga ani at gulay sa 
buong taon. Sa lahat ng pagkaing inihahanda sa Chuseok, ang songpyeon 
(Sumangguni sa pahina 142) ay isa sa pagkain di kinakaligtaan. Gawa ito 
sa puti o berdeng masa. Ang songpyeon ay pagkaing gawa sa masa na 
hinahaluan ng kastanyas, linga, beans at iba bang mga butil. Maliban sa 
songpyeon, inihahanda din ang mga pancake at mga gulay sa panahon ng 
paggunita ng kanilang mga namatay na ninuno.
Dongji (Winter Sostice)
Ang Dongji ay ang araw kung saan p

